
Fidoyilik – 
vatanga xizmat demak!

ЯНГИЛАНИШ, 
ŠАДР-ŠИММАТ АЙЁМИ

Нарпай тумани Оқтош шаҳрида 2 миллиард 144 
миллион сўм ҳисобига қурилган янги 22-мактабгача таъ-
лим ташкилоти биноси болажонлар учун ўз эшикларини 
очди. Шунингдек, туманнинг Бирлик маҳалласида янги 
барпо этилган 18-мактаб гача таълим ташкилоти фаолият 
бошлади. 

Болаларни мактабгача таълимга қамраб олиш даража-
сини яхшилаш мақсадида туманнинг Иймон маҳалласида 
“Иймон фарзандлари” ҳамда Обиҳаёт маҳалласида "Гул-
башакар" оилавий нодавлат мактабгача таълим ташкилот-

лари очилди.

Ургут тумани “Наврўз” маҳалла фуқаролар йиғи-
нининг ҳомийлик маблағига қурилган янги биноси фой-
даланишга топширилди. Мазкур маҳаллада 1034 хонадон 
бўлиб, унда 5 минг нафардан ортиқ аҳоли истиқомат 

қилади.

Нуробод туманида “Темир даф-
тар” ва “Ёшлар дафтари”га киритилган 
106 нафар фуқарога ўзини ўзи банд 
қилиши учун 212,1 миллион сўмлик 

асбоб-ускуналар топширилди.

Пайариқ тумани Шўртепа 
маҳалласида Наврўз байрамига тўёна 
сифатида маҳалла фуқаролар йиғини-
нинг янги қурилган, замонавий биноси 

фойдаланишга топширилди. 

- Наманган вилояти Тўрақўрғон 
туманида яшаймиз, - дейди 85 
ёшли Раҳима Солиева. – На-
врўз байрами муносабати билан 
берилган дам олиш кунларида 
фарзандларим ва невараларим 
билан саёҳатга отландик. Бир кун 
Бухоро вилоятида бўлдик. Бугун 
Самарқанд шаҳридаги тарихий 
обидаларни зиёрат қиляпмиз. Бу 
шаҳарга биринчи марта кели-
шим. Жуда чиройли жойлар экан. 
Ёшлигимдан Регистон майдонини 
кўришни орзу қилардим. Мана энди 
ниятимга етиб, бу ердаги мадраса-
ларни бирма-бир томоша қиляпман.

- Қўнғирот туманида мактабгача 
таълим ташкилотида  тарбиячиман, 
- дейди қорақалпоғистонлик Бе-
гимой Сайимбетова. - Бир неча 
ўқитувчи ва тарбиячилар билан 15 
фоизлик имтиёздан фойдаланиб, 
поездда Самарқандга келдик. Амир 
Темур мақбараси, Регистон майдо-
ни, Биринчи Президентимиз Ислом 
Каримов мақбара-мажмуасида бўл-

дик. Зиёрат қилиб, руҳимиз енгил 
бўлди, кўнглимиз тоғдек кўтарил-
ди. Меҳмонхонада ҳам чегирмалар 
бор экан. 

Дам олиш кунларида Самарқанд 
шаҳрига нафақат республикамиз-
нинг турли ҳудудларидан, балки 
бошқа мамлакатлардан ҳам сай-
ёҳлар келди. 

- Бу йилги Наврўз байрамини 
дўстларим билан Ўзбекистонда 
кутиб олдик, - дейди қозоғи-
стонлик София Зигангирова. 
– Самарқанддаги диққатга сазовор 
жойларни томоша қилишга бир 
кун етмас экан. Мақсадимиз Буюк 
ипак йўлидаги тарихий обида-
ларни томоша қилиш. Кеча Амир 
Темур мақбарасини зиёрат қилдик. 
Бугун эса дунёга машҳур Регистон 
майдонидамиз. Байрам сайлларида 
қатнашдик. Ўзбек миллий таомлари 
жуда мазали экан. Катта таассурот-
лар билан қайтяпмиз. 

Тўлқин СИДДИҚОВ,
Бахтиёр МУСТАНОВ (фото).

23 март куни Европа 
тикланиш ва тараққиёт банки  
президенти Одиль Рено-Бассо 
хоним бошчилигидаги делега-
ция Самарқандда бўлди.

Меҳмонларни темир йўл 
вокзалида вилоят ҳокими 
Э.Турдимов кутиб олди. Шун-
дан сўнг делегация аъзолари 
иштирокида давра суҳбати 
ўтказилди.

Унда Европа тикланиш ва 
тараққиёт банки ҳамда Са-
марқанд вилояти ўртасидаги 
ҳамкорлик масалалари ҳақида 
сўз борди. 

- Самарқандда замонавий 
инфратузилма яратиш ва тад-
биркорликни ривожлантириш 
йўналишларида ҳамкорлик 

қилиш ниятидамиз, - деди 
Одиль Рено-Бассо. – Айнан 
“яшил шаҳар” тизими бўйича 
Самарқандда биринчи марта 
янги лойиҳа амалга ошир-
япмиз. Ўйлаймизки, бу ишла-
римиз фуқароларга қулайлик 
яратади.

Делегация аъзолари 
Европа тикланиш ва тараққи-
ёт банкининг 2023 йилги 
анжумани ўтказилиши режа-
лаштирилаётган Самарқанд 
халқаро туристик марказидаги 
қурилиш-бунёдкорлик ишлари 
билан танишди. 

Ташриф давомида меҳ-
монлар шаҳарнинг диққатга 
сазовор масканларини томоша 
қилди.

Фармонга мувофиқ, Ўзбекистон Республикаси Конс-
титуциясининг 93-моддаси 23-бандига асосан жазо 
муддатини ўтаётган ҳамда қилмишига чин кўнгилдан 
пушаймон бўлган ва тузалиш йўлига қатъий ўтган 75 
нафар шахс афв этилди.

Янгиланиш айёмини оила даврасида нишонлашга 
муаяссар бўлган собиқ маҳкумлар орасида 6 нафар 
самарқандлик ҳам бор. 3 нафар ургутлик, 2 нафар Са-
марқанд шаҳри ва 1 нафар Иштихон туманидан бўлган 

бу шахслар жазони ўташдан муддатидан илгари шартли 
озод қилинди.

Бугунги кунда пробация хизмати назоратига олин-
ган мазкур шахсларнинг 2 нафари аёл, 2 нафари 60 
ёшдан ошган кишилардир.

Т.РАҲИМОВ,
вилоят ИИБ пробация бошқармаси 

катта инспектори, 
лейтенант.

Самарқанд шаҳридаги Алишер 
Навоий номли марказий истироҳат 
боғида Наврўз сайли ўтказилди.

Эрта тонгдан шаҳар аҳли ва меҳмонлар 
ушбу боққа чорланди. Дошқозонларда сумалак, 
палов ва бошқа миллий таомлар тайёрланиб, 
элга улашилди. Вилоят ташкилотлари, таълим 
муассасалари, маҳаллалар томонидан айём 
билан боғлиқ урф-одат ва анъаналар, миллий 
таомлар кўргазмалари ташкил қилинди. Дорбоз 
ўйинлари, миллий ва халқ ўйинлари намойиш 
этилди.

Вилоятдаги турли миллат вакилларини ўз 
атрофида жамлаган миллий маданият марказ-
лари ҳам байрам тадбирларида ўз дастурлари 
билан қатнашди. Баҳор билан боғлиқ маросим-
лар, кўргазмали чиқишлар уюштирилди.

Байрам тадбирлари доирасида Алишер На-
воий кўчасида “Кабоб фестивали” ўтказилди. 
Унда Самарқанд шаҳридаги ресторан ва ка-
фелар вакиллари ўз маҳоратларини кўрсатди. 
Shashlik.uz бренди билан фаолият кўрсатаётган 
кабобпазлар 50 килограмм қийма гўштдан 20 
метрлик кабоб тайёрлаб, тадбир иштирокчила-
рига улашди.

Наврўз сайлида вилоят ҳокими Э.Турдимов 
ва фаоллар иштирок этиб, аҳолини байрам 
билан табриклади.

Боғдаги “Мўъжиза” амфитеатрида байрам-
нинг асосий бадиий дастури намойиш этилди. 
Унда самарқандлик ва пойтахтдан келган 
санъаткорлар ижросида баҳор ва Наврўз 
мадҳ этилган қўшиқлар ижро қилинди.   Бай-
рам муносабати билан Самарқанд шаҳрида-
ги бозорлар ва йирик савдо мажмуаларида 

озиқ-овқат ва қишлоқ хўжалик маҳсулотлари-
нинг арзонлаштирилган ярмаркалари ташкил 
этилди. Саховат ва Мурувват уйларида, махсус 
мактаб-интернатларда байрам дастурхонлари 
ёзилди.

Шунингдек, Наврўз байрами тадбирлари 
доирасида Жомбой туманидаги "Қорақа-
смоқ" отчопарида улоқ-кўпкари мусобақа-
си бўлиб ўтди. Унда юртимизнинг турли 
ҳудудларидан, шунингдек, Қозоғистон ва 
Қирғизистон давлатларидан чавандозлар 
иштирок этди.

Ҳокимлик томонидан қўйилган бош соврин 
– "Cobalt" автомобили ғаллаороллик Алишер 
полвонга насиб этди. У ургутлик Муроджон 
Файзиевнинг Ўрта Осиё чавандозлари тан ол-
ган "Боинг" лақабли оти билан ушбу мукофотга 
сазовор бўлди.

Қадрли юртдошлар, азиз самарқанд-
ликлар!

Барчангизни янгиланиш ва яшариш 
айёми – Наврўз байрами билан чин қал-
бимдан табриклайман!

Наврўз бир неча минг йиллик тарихга эга 
асл миллий байрамимиз, шарқона янги йил 
ҳисобланади. Аждодларимиз бу кунни таби-
атнинг уйғониши ва янгиланиши, деҳқон-
чилик мавсумининг бошланиши сифатида 
нишонлаб келган. Сайиллар уюштирилиб, 
миллий анъана ва қадриятларимиз, маросим 
ва урф-одатлар намойиш этилган.

Кейинги икки йилда пандемия сабабли 
бу қутлуғ айёмни кенг нишонлай олмадик. 
Давлатимиз раҳбарининг қарори билан бу 
йил Наврўз юртимизда сайил сифатида, кўп 
миллатли халқимизнинг ҳамжиҳатлигида 
байрам қилинмоқда. Табиатнинг уйғониши 
жамиятимиздаги кўтаринкиликка, юртдо-
шларимиз қалбидаги завқу шавққа уйғунла-
шиб бормоқда. Вилоятимиз қишлоғу маҳал-
лаларида ҳам Наврўз ўзгача мазмун-моҳият 
билан кенг нишонланмоқда. Наврўзнинг 
янгиланиш, меҳр-оқибат, қадр-қиммат 
айёми эканлиги байрам тадбирларида ўз 
ифодасини топмоқда.

Тарихдан маълумки, Самарқанд азал- 
азалдан, айниқса, Амир Темур даврида 
ўзининг кўркам боғлари билан етти иқ-
лимга машҳур бўлган. Самарқандда мевали, 
манзарали дарахтлар ва гулларнинг юзлаб 
турлари етиштирилгани тарихий манба-
ларда қайд этилган. Ибн Сино ва Беруний 
асарларида ана шу заминда ўсган ҳар бир 
гиёҳ инсон организми учун фойдали экан-
лиги асослаб берилган. Аждодларимиздан 
мерос яратувчилик, боғлар яратиш анъанаси 
бугун ҳам вилоятимиз аҳли томонидан да-
вом эттирилмоқда. Шунинг учун ҳам барча 
самарқандликлар Президентимизнинг "Яшил 
макон", "Яшил йиллик" ташаббусларини 

қўллаб-қувватлаб, бу ҳаракатларда фаол 
иштирок этмоқдалар.

Яхши йил баҳоридан маълум, деган 
гап бежиз айтилмаган. Бу йил баҳор сер-
ёғин, баракали келди. Бу деҳқончиликда 
мўл ҳосил етиштириш, дастурхонларимиз 
тўкин-сочин бўлишидан далолат. Тўғри, 
кейинги кунларда ҳаво ҳароратининг бироз 
пасайгани деҳқон ва боғбонларимизни 
бироз хавотирга солди. Лекин табиатнинг 
бундай синовларидан халқимиз ўзининг бой 
деҳқончилик тажрибаси, омилкорлиги ва 
шижоатли меҳнати билан беталофат ўтган. 
Бугун Наврўз кунларида, шарқона янги йил 
аввалида яхши ниятлар қилсак, олдимизга 
катта-катта мақсадларни қўйиб, ҳамжиҳат-
ликда меҳнат қилсак, эзгу ниятларимизга 
албатта, етамиз.

Қадрли дўстлар!
Наврўзнинг қадр-қиммати унинг тимсо-

лида табиатнинг уйғонишигина эмас, балки 
ана шу кайфиятни ўзлаштириб олишимиз 
ва йил давомида шу кайфият билан ҳара-
кат қилишимиздадир. Бу йил вилоятимизда 
жуда катта халқаро анжуман ва форумлар, 
маданий тадбирлар ўтказиш режалашти-
рилган. Айни чоғда бу тадбирларга қизғин 
тайёргарлик кўрилаётгани, кенг кўлам-
ли қурилиш-бунёдкорлик ишлари амал-
га оширилаётганига барчангиз гувоҳсиз. 
Ҳурматли Президентимизнинг Самарқанд ва 
самарқанд ликларга бўлган чексиз меҳр ва 
эътибори билан олиб борилаётган бу ишлар 
туфайли вилоятимиз яна ҳам обод, кўркам 
бўлишига ишонамиз. Ана шу эзгу ишларда 
фаол иштирок этаётган барча юртдошлари-
мизга миннатдорлик билдираман.

Яратганнинг назари тушган Са-
марқандимизга кўз тегмасин, мард ва 
олижаноб халқимиз омон бўлсин!

Наврўз барчамиз учун файз-барака-
ли, қутлуғ келсин!

НАВРЎЗ ФАЙЗЛИ, 
БАРАКАЛИ ВА 

ŠУТЛУЂ КЕЛСИН!
Вилоят ҳокими Эркинжон Турдимовнинг 
юртдошларимиз ва самарқандликларга 

байрам табриги

Олти киши афв этилди
Наврўз байрами олдидан, 18 март 
куни “Озодликдан маҳрум этиш жазо-
сини ўтаётган, қилмишига чин кўн-
гилдан пушаймон бўлган ва тузалиш 
йўлига қатъий ўтган бир гуруҳ шах-
сларни афв этиш тўғрисида”ги Пре-
зидент фармони қабул қилинди.

Наврўз байрами муносабати билан белгиланган дам олиш 
кунларида республикамиз бўйича ички туризмни ривож
лантириш учун транспорт, меҳмонхона ва бошқа сайёҳлик 
хизматларида чегирмалар жорий этилди. Натижада аҳоли 
бу имкониятдан фойдаланиб, саёҳатга чиқди.

БАЙРАМДА САЁ²АТ

Европа тикланиш ва 
тараққиёт банки  
президенти Самарқандда 

ХИЗМАТЛАРИНИНГ 
ЁЗИШИЧААХБОРОТ 

Оқдарё 
тумани Тараққиёт 
маҳалласида люксем-
бурглик инвесторлар 
томонидан умумий 
қиймати 6,3 милли-
он долларлик “Тош 
майдалаш цехи ва 
қурилиш материалла-
ри (майдаланган тош, 
бетон қоришмаси, 
бетон плита) ишлаб 
чиқариш” лойиҳаси 
амалга оширилиб, 
янги корхона иш 

бошлади.

- Самарқандда педагоглар 
аттестацияси қачон ўтказилади? 
Бу йил вилоятда қанча ўқитувчи 
аттестациядан ўтади?

- Вазирлар Маҳкамасининг 2021 
йил 17 сентябрдаги 572-сонли қарор 
ва низоми, таълим сифатини назо-
рат қилиш давлат инспекциясининг 
2022 йил 9 мартдаги 38-сонли буй-
руғи асосида Самарқанд вилоятида-
ги мактабгача, умумий ўрта,  ўрта 
махсус, профессионал ва мактабдан 
ташқари таълим ташкилотлари ва 
шу таълим турлари бўйича фаолият 
кўрсатиб келаётган нодавлат таълим 
муассасаларининг олий маълумотли 
педагоглари аттестациядан ўткази-
лади.

Бу йилги малака тоифаси учун 
аттестация жараёнларида иштирок 
этишга жами 33949 нафар талабгор 
онлайн тарзда мурожаат қилган. 

Улар 2022 йилнинг 25 мартидан 20 
апрелга қадар онлайн тарзда бўлиб 
ўтадиган тест жараёнларида ишти-
рок этади.

- Эшитишимизча, айрим ўқи-
тувчилар аттестациядан ўтиш 
учун кимларгадир пул бериб, 
“гаплашаётган” эмиш. Аттеста-
ция имтиҳонлари пулликми?

- Низомга асосан аттестациянинг 
асосий принциплари мажбурийлик, 
даврийлик, ошкоралик, кенгашиб 
иш кўриш ҳамда холислик ҳисоб-
ланади. Шунингдек, педагоглар-
нинг ариза топширишидан бошлаб, 
имтиҳон жараёнларида қатнашиши, 
сертификатларни олишгача бўлган 
даврнинг барчасида инсон омили 
аралашувига чек қўйилган. Имтиҳон 
тўлиқ онлайн режимда бир марталик 
тест асосида ўтказилади. Имтиҳон-
дан яхши натижа кўрсатиш фақат 

педагогнинг ўзига боғлиқ. Албатта, 
бунинг учун ҳар бир педагог ўз фа-
нини чуқур билиши керак.

- Аттестация саволлари қан-
дай тузилган?

- Аттестация саволлари Респуб-
лика таълим сифатини назорат 
қилиш давлат инспекцияси томони-
дан таълим турларига тегишлилиги 
бўйича вазирликлар томонидан 
саралаб олинган малакали тесто-
логлар ва экспертлар томонидан 
тузилади ва экспертиза қилинади. 
Саволлар айнан имтиҳон бўладиган 
фанлардан олинган. 

- Ижтимоий тармоқлардаги 
аттестация саволлари ва жа-
воблари ёзилган матнларга 
ишонса бўладими?

- Таълим сифатини назорат 
қилиш давлат инспекциясининг те-
гишли бўлимлари томонидан аттес-

тация саволларининг махфийлиги 
таъминланади ва ижтимоий тар-
моқларда қўйилмайди. Педагогларга 
ўзлари дарс бераётган фанлардан 
дарсликларни қайта кўриб чиқиш 
ва чуқурроқ ўрганишларини тавсия 
қиламиз.

- Ўтган йилги аттестациядан 
бу йилги имтиҳонларнинг қан-
дай фарқи бор? 

- Аввало, педагог кадрлар аттес-
тацияси жараёнида талаб қилина-
диган ҳужжатлар сони тўққизтадан 
учтага қисқартирилди. Бу йил 
нафақа ёшидагилар, илмий даража 
ёки илмий унвонга, 15 йиллик уз-
луксиз иш стажига эга бўлган олий 
малака тоифали педагог кадрларга 
имтиёзлар берилган. Малака тоифа-
си тўғридан-тўғри ёки бир поғона 
ошириб бериладиган педагоглар 
рўйхати шакллантирилган.

Ўтган йилги аттестация жара-
ёнларида педагоглар самарадор-
лик, педагогик маҳорат ва малака 
синовининг ҳар биридан тегишли 
балларни олиши лозим эди.

Бу йил педагог кадрлар аттеста-
цияси икки босқич бўйича умумий 
100 баллик тизимда баҳоланади. 
Таълим ташкилотларининг педаго-
гик (кузатув) кенгашлари томонидан 
педагог кадрларнинг маҳорати ва 
психологик тайёргарлиги ўрганила-
ди ҳамда баҳолаш мезонлари асоси-
да 20 баллик тизимда баҳоланади.

Тест синовлари 40 та саволдан 
иборат бўлиб, ҳар бир тўғри бажа-
рилган тест саволига 2 баллдан, 
жами 80 балл берилади. 

Хуршида ЭРНАЗАРОВА 
суҳбатлашди.

Вилоят уй-жой коммунал хизмат кўр-
сатиш бошқармаси томонидан ташкил 
этилган пресс-тур давомида Паст 
Дарғом тумани ҳокими Шунқор Худой-
бердиев ушбу акция ҳақида батафсил 
гапириб берди. 

Тумандаги 86 та кўп қаватли уйда 5200 дан 
зиёд аҳоли истиқомат қилади. 2021 йилда 11 та 
кўп қаватли уй қурилиб, ўз эгаларига топширил-
ди. Ободонлаштириш ва фаровонликни ошириш 
жамғармаси маблағлари ҳисобидан 20 та кўп қа-
ватли уй таъмирланди, 7 та болалар майдончаси 
ва 16 та қўшимча бино қурилди. 

Ўтган йили Самарқанд шаҳридан Жума шаҳар-

часигача бўлган 26 километр автомобиль йўлига 
тунги ёриткичли устунлар ўрнатилиши натижаси-
да Беклар, Пахтакор, Гўзалкент ва Олти қаҳра-
мон маҳаллалари ёритилди. Шунингдек, Бўстон, 
Ҳовузак, Турон ва Галатут маҳаллаларидан ўтган 
ички йўлларнинг 3 километрига ҳам ёриткичлар 
ўрнатилди. 

- Туманимизда икки минг километр йўл бор, 
- дейди Шунқор Худойбердиев. - Барча қиш-
лоқларни кечаси ёруғ қиламиз десак, 10700 та 
тунги чироқ керак бўлар экан. Январь ойида “Ҳар 
бир маҳаллада – 100 та тунги ёриткич” акциясини 
бошлаган эдик. Бунга ўша ҳудуддаги фуқаролар, 
саховатпеша ҳомийлар ҳам бош қўшишган. 

Жорий йилда туманда 300 хонадонли 8 та кўп 
қаватли уй қурилиши режалаштирилган. 9 та кўп 

қаватли уй мукаммал ва жорий таъмирланади. 
- Жума ва Чархин шаҳарчаларида оқова сувни 

тозалаш иншооти ва 36,5 километр оқова тар-
моқлари қурилиши жорий йилги режаларимизга 
киритилган, - дейди туман уй-жой коммунал 
хизмат кўрсатиш бўлими бошлиғи Воҳид Норму-
родов. – Ўтган йили қурилган кўп қаватли уйлар 
атрофи ободонлаштирилиб,  болалар ва спорт 
майдончалари барпо этилади. 290 метр ирри-
гация тармоқлари таъмирланиб, 1200 квадрат 
метр йўлаклар созланади. Кўп қаватли уйларга 
хизмат кўрсатиш сифатини ошириш мақсадида 
вазифаларини бажаролмаган 7 та хусусий уй-жой 
мулкдорлари ширкатлари ўрнида ягона бошқарув 
сервис ташкилоти тузилади. 

Ўз мухбиримиз.

Тезкор замонамизда барча соҳаларда ахборот-ком-
муникация технологиялари, электрон ҳукумат ва 
рақамли иқтисодиётни ривожлантиришга алоҳида 
эътибор қаратилмоқда. Жумладан вилоятимизда 
ҳам бу соҳада олиб борилаётган ишлар, шунингдек, 
аҳолининг интернет тармоқларидан эркин ва тез-
кор фойдаланишини таъминлаш бўйича кўп ишлар 
режалаштирилган. 

- 2021 йил давомида вилоятда 5,3 минг километр оптик то-
лали алоқа линиялари қурилиб, 13,4 минг километр кабеллар 
ётқизилди, - дейди ахборот технологиялари ва коммуникация-
ларни ривожлантириш вилоят ҳудудий бошқармаси бошлиғи 
Дилмурод Хўжамбердиев. - Аҳолининг симли кенг полосали 
тармоққа уланиш имконияти 65 фоизга етказилди. Шунингдек, 
телекоммуникация хизматларидан фойдаланиш имкониятла-
рини кенгайтириш мақсадида 100 минг сиғимли замонавий қу-
рилмалар ўрнатилиб, портларнинг умумий сиғими 464,1 мингга 
етди. Бу эса камида 464,1 мингта хонадон ва юридик шахснинг 
интернет тармоғига уланишини таъминлайди. Фойдаланувчи 
абонентлар сони 2020 йилга нисбатан 45 мингтага ошиб, 161 
мингтага етди. Йил давомида кўрсатилган алоқа хизматлари 
ҳажми 833,3 миллиард сўмни ташкил қилади.

Вилоятдаги 2338 та ижтимоий соҳа объекти, жумладан, 
1267 та халқ таълими, 697 та мактабгача таълим, 374 та тибби-
ёт муассасалари, 1123 та маҳалла ҳамда 828 та профилактика 
инспекторларига тўлиқ юқори тезликдаги интернет хизматла-
ридан фойдаланиш имконияти яратилди. 5,3 минг километр 
оптик толали алоқа кабелларининг 1,4 минг километри айнан 
ана шу объектларга тортилди.

ҚИШЛОҒИМИЗДА АЛОҚА ЙЎҚ ЭДИ
Ўтган йили мобиль алоқа сифатини яхшилаш учун 125 та янги 

база станциялари ўрнатилиб, 325 та станция модернизация қи-
лингач, аҳоли яшаш пунктлари мобиль алоқа билан 99,3 фоизга, 
мобиль интернет билан қамров эса  90 фоизга яқинлашди.

- Шу пайтгача чекка ҳудудларда яшовчи аҳоли томонидан мо-
биль алоқа ва интернетнинг сифати ёмонлиги борасида мурожа-
атлар сони кўпайиб кетган эди, - дейди Д.Хўжамбердиев. – Ана 
шу шикоятларни эътиборга олган ҳолда 15 та мобиль алоқа таянч 
база станциялари ўрнатилди. Шу вақтгача мобиль алоқа ва ин-
тернет етиб бормаган Қўшработ туманида 7 та, Нурободда 16 та, 
Ургутда 6 та ҳамда Иштихон ва Самарқанд туманларида 1 тадан 
маҳалла ва қишлоқлар аҳолиси телекоммуникация хизматлари 
билан таъминланди. Айни пайтда вилоятда рақамли телевидение 
сигналлари етиб бормаган аҳоли пунктлари қолмади. 

МЕГАБАЙТЛАР НЕГА ҚИММАТ?
Баъзида аҳоли ўртасида интернет хизматлари нархининг 

қимматлиги  ҳақида кўп гап-сўзлар юради. Бироқ интернет 
оператори ва провайдерлари томонидан тарифлар миқдори бир 

неча маротаба арзонлаштирилди. Ҳозирда 1 Мбит/с учун 30 
минг сўмни ташкил этмоқда. Мазкур нарх 2018 йилга нисба-
тан 8 баробарга, ўтган йили давомида эса 42,9 фоизга арзон-
лаштирилди. Ургут туманининг 106 та нуқтасида WI-FI зона 
ташкил этиш учун маҳаллий бюджет маблағлари ҳисобидан 1 
миллиард сўм ажратилди. Туризм объектларининг 221 та жойи-
да ташкил этилган WI-FI зоналардан нафақат сайёҳлар, балки 
аҳоли ҳам 1 Мбит/с тезликдаги интернет хизматларидан бепул 
фойдаланиб келмоқда. 

ЎҚУВЧИЛАРГА ҚАНДАЙ ҚУЛАЙЛИКЛАР БОР?
Мактаб ўқувчиларига ҳам интернетдан фойдаланишлари учун 

қатор қулайликлар яратилди. Жумладан, бошқа тариф режалар-
га нисбатан тезлиги юқори ва нархи арзонлаштирилган махсус 
Education тариф режаларига фақат таълим муассасалари ула-
ниши мумкин бўлади. Ҳозирда 830 та мактаб Education-1, 373 
таси Education-2 ва 56 та таълим муассасаси Education-3 тариф 
режаларига уланган. Бунақа тарифлар соғлиқни сақлаш тизими 
ва маҳалла фуқаро йиғинлари учун ҳам ишлаб чиқилган. 

Ёшларни замонавий ахборот технологияларига ўқитиш, улар-

нинг малака ва саводхонлигини ошириш мақсадида ўтган йили 16 
та шаҳар ва туманда ташкил этилган Рақамли технологиялар ўқув 
марказларида 5,5 минг киши ўқишга жалб қилинди. Улар ораси-
да “Темир дафтар”га киритилган 229 нафар, “Ёшлар дафтари”га 
кирган 485 нафар ва “Аёллар дафтари”даги 200 нафар хотин-қиз 
бепул ўқитилди. 1242 нафар давлат ташкилотлари ходимларининг 
компьютер саводхонлиги бўйича малакаси оширилди. 

ТАТУ Самарқанд филиали ва Тошкент иқтисодиёт уни-
верситети Самарқанд филиалида Инкубация ва акселерация 
марказлари ташкил этилиб, талабалар ўзларининг инновацион 
ёки стартап лойиҳаларини шакллантириш ҳамда ҳаётга татбиқ 
этишлари учун имконият яратилди. “Бир миллион дастурчи” 
лойиҳасида қатнашиш истагини билдирган 272 минг нафар 
ёшнинг юз мингдан зиёди лойиҳани муваффақиятли тугатди.

МУАММОЛАР ВА РЕЖАЛАР
Вилоятда бу борада ҳали амалга ошириш лозим бўлган 

ишлар, ечимини кутаётган муаммолар талайгина. Жорий йилда 
интернет тармоғини ривожлантириш бўйича 6 минг километр 
оптик толали алоқа линиялари қурилиб, 134,2 минг километр 
кенг полосали портларни монтаж қилиш режалаштирилган. 
Транспорт тармоғининг ўтказувчанлиги марказда 400 Гбит/с 
дан  600 Гбит/с га, шаҳар ва туманларда эса 40 Гбит/с дан 60 
Гбит/с га қадар оширилади.

Шунингдек, маҳалла ва қишлоқларга 205 та мобиль алоқа 
база станциялари ўрнатилиб, 81 та 3G мобиль алоқа станция-
лари 4G га модернизация қилинади. Ҳудудларда 5 та IT макта-
блари фаолияти йўлга қўйилади. Бу ўқув марказларда 10 минг 
нафар ёш малака ва кўникма оширади. 250 га яқин аҳоли яшаш 
пунктларида истиқомат қилаётган аҳолининг юқори тезликдаги 
интернет тармоғига уланишлари учун имконият яратилди. 

МАҲАЛЛАДА ҚАД РОСТЛАГАН МОБИЛЬ 
СТАНЦИЯСИ САЛОМАТЛИК УЧУН ЗАРАР ЭМАСМИ?
Яна бир гап. Бугунги кунда Самарқанд шаҳридаги Зиёли-

лар, Мевазор, Имом Восе, Обод маскан, Сартепа, Ўрикзор каби 
10 та маҳалла аҳолиси алоқа ва интернет хизматларининг 
сифати пастлигидан тез-тез шикоят қилишади. Бироқ маз-
кур ҳудудларда мобиль алоқа компаниялари томонидан база 
станцияларини ўрнатиш бўйича рухсат олинганига қарамасдан, 
айрим фуқаролар томонидан станцияларни ўрнатишга тўсқин-
лик қилинмоқда.

Вазирлар Маҳкамасининг 2021 йил 28 августдаги қарори 
билан “Ер участкаларини давлат ва жамоат эҳтиёжлари учун 
доимий фойдаланишга ажратишнинг маъмурий регламенти” 
тасдиқланган бўлса-да, баъзи ҳолларда таянч база станцияла-
рини ўрнатиш учун ер майдонларини ажратишда ҳам муаммо-
лар пайдо бўлмоқда. Шу сабаб алоқа операторларининг мобиль 
алоқа таянч база станцияларини ўрнатиш учун ер ажратиш 
масаласидаги мурожаатлари ижобий ҳал этилса, юртимизда 
мобиль алоқа ва интернет янада ривожланишига шубҳа йўқ. 

Дилмурод ТЎХТАЕВ.

Шу йилнинг 10 февраль куни дав-
латимиз раҳбари вилоятимизда амалга 
оширилаётган қурилиш-бунёдкорлик 
ишлари, жойларда ислоҳотларнинг 
бориши билан танишди. Ташриф доира-
сида Шавкат Мирзиёев мазкур мактабда 
бўлиб, ўқитувчи ва ўқувчилар билан 
дилдан суҳбатлашди.

 Учрашувда мактабнинг 12-синф 
битирувчиси, шашка бўйича Ўзбекистон, 
Осиё ва жаҳон биринчиликлари ғолиби 
Маҳбуба Халилова ҳам бор эди.

– Давлатимиз раҳбари мактабимиз-
га келганларида иқтидорли ўқувчи-
лар ҳақида маълумот берилди, у киши 
мени яхши билишларини айтиб, жаҳон 
чемпионатидаги муваффақиятларим 
билан таб рикладилар, – дейди Маҳбуба 
Халилова. – Тўғриси, кутмагандим. Юрт-
бошимиз мен билан фахрланишларини 
билдириб, кейинги чемпионатларда омад 
тиладилар. Албатта, мен ҳам бундай эъ-
тибор ва ғамхўрлик учун миннатдорлик 
билдириб, юртимиз шарафини муносиб 
ҳимоя қилишга ва ёшларга ҳам шашка 
сирларини ўргатишга ваъда бердим.

Маҳбуба Халилова 2003 йилда Той-
лоқ тумани Давлатобод маҳалласида 
туғилган. Дастлаб қишлоғидаги мактаб-
га, кейин 2012 йил 59-мактаб-интернат-
га ўқишга келган.

- Оиламизда шашка ва шахматга 
қизиқиш кучли, - дейди М.Халилова. 
–  Шунинг учун болалигимдан уйда ота- 
онам ва амакиларим билан кўп шашка 
ўйнардик. Мактабда ҳам дарсдан бўш 
вақтларимда доим шашка ўйнардим. Бу 
қизиқишларим устозим, халқаро тоифа-
даги спорт устаси Амрулла Абдуллаевни 
бефарқ қолдирмади ва у киши менга 
шашка сирларини мукаммал ўргатди. 
Рости, эришган ютуқларимда шу усто-
зимнинг ҳиссаси катта. Амрилло ака 
ҳозир нафақада бўлсалар ҳам бизга 

шахмат-шашкадан сабоқ беришдан эрин-
майдилар.

Шу тариқа Маҳбуба мактабга ўқиш-
га келганидан уч-тўрт йил ўтиб, вилоят, 
республика мусобақаларида қатнаша 
бошлади. 2016 йилда Сирдарёда ўтка-
зилган Ўзбекистон чемпионатида иккинчи 
ўринни эгаллади. 2019 йилда пойтахти-
миз шашка бўйича Осиё чемпионатига 
мезбонлик қилди. Бу мусобақа Маҳбуба 
учун муваффақиятли кечди ва у олтин 
ҳамда кумуш медаллар соҳибаси бўлди. 
Ўша йили жаҳон кубогида ҳам қатнашиб, 
бронза медали билан тақдирланди. Ўтган 
йил август ойида Болгариянинг Кранева 
шаҳрида шашка бўйича жаҳон чемпиона-
тида 23 ёшгача бўлганлар ўртасида рапид 
йўналишида олтин ва классик йўналишда 
кумуш медалларни қўлга киритди. Бу йил 
жаҳон чемпионати Туркиянинг Анталия 
шаҳрида ўтказилади. Маҳбуба айни пай-
тда ушбу чемпионат саралаш баҳсларига 
қизғин ҳозирлик кўрмоқда.

Дарвоқе, Маҳбуба яқинда Халқа-
ро хотин-қизлар байрами арафасида 
иқтидори ва ибратли фаолияти билан 
ёшларга ўрнак бўлиб келаётган, ижтимо-
ий ҳаётда фаоллик кўрсатаётган юрти-
мизнинг бир гуруҳ истеъдодли қизлари 
сафида эътироф этилиб, Зулфия номида-
ги Давлат мукофоти билан тақдирланди.

– Тўғриси, Президентимиз билан бир 
ой ичида икки марта учрашиш, нуфузли 
давлат мукофотини у кишининг қўллари-
дан олиш кутилмаган, фақат орзу қилиш 
мумкин бўлган ҳолат, – дейди Зулфия 
номидаги Давлат мукофоти соҳибаси 
Маҳбуба Халилова. – Не бахтки, менга 
бу насиб этди. Ҳалигача қалбим қувонч 
ва ҳаяжонга тўла. Президентимизга 
ваъда бердим. Мен бу юксак эътиборга 
муносиб бўламан, билдирилган ишончни 
албатта, оқлайман!

Ф.РЎЗИБОЕВ.

Самарқанд шаҳридаги 59-кўзи ожиз бола-
лар учун ихтисослаштирилган мактабда 60 
нафар ўқитувчи 259 нафар ўқувчига  таъ-
лим-тарбия бермоқда. Ўқувчиларнинг  тўрт 
нафари халқаро спорт мусобақаларида 
ғолиб бўлиб, чемпионликни қўлга киритган.

ЧЕМПИОН ªИЗ

ПРЕЗИДЕНТ
ЭЪТИБОРИГА 
ТУШГАН 

Бешафқат 
ўлим вило-
ят матбуоти 
ривожи учун 
хизмат қилган 
ҳамкасбимиз 
Мамадиёр 
Зиёдиновни 
орамиздан олиб 
кетди.

Маҳоратли 
журналист, 
бағрикенг ин-
сон М.Зиёдинов яқинда ўзининг 60 баҳори-
ни қаршилаган эди.

У 1962 йилда Қўшработ туманида туғил-
ди. Тошкент давлат педагогика институти-
нинг ўзбек тили ва адабиёти факультетини 
тамомлади. Илк меҳнат фаолиятини 1982 
йилда Қўшработ туманининг “Истиқбол 
сари” газетасидан бошлади. Кейинчалик 
маҳоратли журналист сифатида “Суръат 
темп” (Тошкент вилояти), “Қишлоқ ҳаёти” 
газеталарида сидқидилдан меҳнат қилди. 
Қўшработ тумани ҳокимлиги ва Амир Темур 
халқаро хайрия жамғармаси вилоят бўли-
мида масъулиятли лавозимларда ишлаб, 
ташкилотчилик қобилиятини намоён этди.

М.Зиёдинов 1996-1998 йилларда “За-
рафшон” газетаси таҳририятида фаолият 
юритиб, ўзининг долзарб мақолалари билан 
газетхонлар меҳрини қозонди.

Кўплаб ёш мухбирларга устозлик қилган 
тажрибали журналист 2011 йилдан ҳозирга 
қадар “Халқ сўзи” газетасида фаолият кўр-
сатиб келаётганди.

У 2013 йилда “Йилнинг энг фаол журна-
листи” республика танлови ғолиби бўлган-
ди.

Моҳир қаламкаш, ўз касбига содиқ, камта-
рин инсон Мамадиёр Зиёдиновнинг порлоқ 
хотираси қалбимизда абадий яшайди.

Ўзбекистон Журналистлари ижодий 
уюшмаси вилоят бўлими,

 “Зарафшон” ва “Самаркандский 
вестник” газеталари 

бирлашган таҳририяти.

Мамадиёр 
ЗИЁДИНОВ

Аттестацияда пул, таниш-
билиш аралашмайди

Ҳар йили педагоглар аттестацияси арафасида турли гап-сўзлар пайдо бўла-
ди. Яқинда бир мактабда ўқитувчилар аттестация учун 500 доллар-
дан пул йиғаётгани қулоғимизга чалинди. Ҳамон ўқитувчилар 
орасида ўз билимига ишонмасдан, аттестациядан қинғир 
йўллар билан ўтишга уринаётганлар йўқ эмас. Балки кимлар-
дир алдов йўли билан ўртада пул ишлаб олмоқчидир? Хўш, бу 
йилги аттестация имтиҳони қачон ва қай тарзда ўтказила-
ди? Ростдан ҳам имтиҳонни “гаплашса” бўладими? Шу каби 
саволларга жавоб олиш учун таълим сифатини назорат қи-
лиш давлат инспекцияси вилоят ҳудудий бўлими бошлиғи 
Ғайрат Бобохоловга мурожаат этдик.   

“ЌАР БИР МАЌАЛЛАДА – 
100 ТА ТУНГИ ЁРИТКИЧ”

МОБИЛЬ АЛОªА 
ВА ИНТЕРНЕТ 
ТАРМОªЛАРИ 
қачон талабга жавоб беради?

акцияси 
давом 
этади

– Мактабимиз тумандаги 48 та мактаб ўртасида миллий рейтингда биринчи ўринда, - 
дейди мактаб директори, халқ депутатлари туман Кенгаши депутати Сурайё Абдуллаева. 
– Шунингдек, турли спорт мусобақаларида ҳам ўқувчиларимиз фаол қатнашади. Яқинда 
“Ёш қутқарувчилар” кўнгилли мусобақасида мактабимиз ўқувчилари туманда ғолиб деб 
топилиб, вилоят босқичига йўлланма олди.

Тоҳир НОРҚУЛОВ. 
Суратларда мактаб ҳаёти акс эттирилган.

ПАХТАЧИДА 
ПЕШŠАДАМ 

МАКТАБ
Пахтачидаги 17-умумий ўрта таълим мактаби туманда пешқадам. 
Ўтган ўқув йилида 54 нафар битирувчидан 19 нафари олий таълим 
муассасасига ўқишга кирди.

САМАРҚАНД ВИЛОЯТИ ХАЛҚ ТАЪЛИМИ ХОДИМЛАРИНИ ҚАЙТА ТАЙЁРЛАШ
ВА УЛАРНИНГ МАЛАКАСИНИ ОШИРИШ ҲУДУДИЙ МАРКАЗИ ҚУЙИДАГИ ЛАВОЗИМЛАРГА

ТАНЛОВ ЭЪЛОН ҚИЛАДИ
Мактабгача, бошланғич ва махсус таъ-

лим методикаси кафедрасига:
- кафедра мудири;
- катта ўқитувчи – 1 ўрин (мутахассислиги 

- бошланғич таълим ўқитувчиси).
Аниқ ва табиий фанлар методикаси 

кафедрасига:
- катта ўқитувчи - 1 ўрин (мутахассислиги 

- математика ўқитувчиси);
- катта ўқитувчи - 1 ўрин (мутахассислиги 

- биология ўқитувчиси).
Педагогика, психология ва таълим тех-

нологиялари кафедрасига:
- катта ўқитувчи - 1 ўрин (мутахассислиги 

- психология).
Ижтимоий ва амалий фанларни ўқи-

тиш методикаси кафедрасига:
- катта ўқитувчи - 1 ўрин (мутахассислиги 

- мусиқа маданияти ўқитувчиси).
Тилларни ўқитиш методикаси кафед

расига:
- катта ўқитувчи - 1 ўрин (мутахассислиги 

- рус тили ўқитувчиси).
Номзодларга қўйиладиган малака та-

лаблари:
Кафедра мудири лавозимини эгаллаш учун 

тегишли йўналиш бўйича профессор ёки до-
цент илмий унвонига, фан номзоди, фалсафа 
доктори (PhD), фан доктори ёки фан доктори 
(Doctor of Science) илмий даражасига, шу-
нингдек, хорижий мамлакатларнинг тегишли 
мутахассислик бўйича уларга тенглаштирил-
ган бошқа илмий даражаларига эга бўлган 
шахслар иштирок этиши мумкин.

Катта ўқитувчи лавозимини эгаллаш учун 
тегишли йўналиш бўйича олий маълумотга 
эга бўлган шахс (магистр дипломли мутахас-
сис), шунингдек, илмий даража (шу жумладан, 
фан номзоди, тегишли мутахассислик бўйича 
хорижий мамлакатларнинг фалсафа доктори 
(PhD) даражасига ёки унга тенглаштирилган 
бошқа илмий даражаларига) ва илмий унвонга 
эга бўлган шахслар ҳам қатнашиши мумкин.

Танловда қатнашиш учун қуйидаги 

ҳужжатлар тақдим этилиши лозим:
1. Директор номига ариза;
2. Ходимларни ҳисобга олиш бўйича шах-

сий варақа;
3. Маълумоти, илмий даражаси ва илмий 

унвони ҳақидаги дипломларнинг нусхалари 
(танлов ўтказилаётган вақтда дипломларнинг 
асл нусхалари кўрсатилади);

4. Илмий ишлар рўйхати;
5. Талабгорнинг очиқ дарси тўғрисида ка-

федра хулосаси;
Ҳужжатлар газетада эълон чоп этилган 

кундан бошлаб, 1 ой давомида қабул қили-
нади. 
Манзил: Самарқанд шаҳри Ҳасан Обид-

динов кўчаси, 7уй.
Телефонлар: +998662388099, 

+998991136215.
САМАРҚАНД ВИЛОЯТИ ХАЛҚ ТАЪЛИМИ 

ХОДИМЛАРИНИ ҚАЙТА ТАЙЁРЛАШ ВА 
УЛАРНИНГ МАЛАКАСИНИ ОШИРИШ

ҲУДУДИЙ МАРКАЗИ.

Аукцион савдосига “Самарқандпах-
тасаноат” ҲАБнинг  2020 йил 20 июнда-
ги акциядорлар умумий йиғилиш баёни, 
2022 йил 1 мартдаги 1-сонли буйруғи 
ва 2022 йил 15 мартдаги AF 01/30-сон-
ли хатига асосан Паст Дарғом тумани, 
Қўшқудуқ маҳалласида жойлашган 
“Чорвачилик  фермаси ҳамда сут-
ни қайта ишлаш цехи” бино ва ин-
шоотлари қўйилмоқда. Бошланғич 
баҳоси 1 372 963 000 сўм.

Савдо 2022 йил 18 апрель куни соат 
10:00 да “Самарқандпахтасаноат” ХАБ-
нинг мажлислар залида (Паст Дарғом ту-
мани Чархин қўрғони, "Балхиён" МФЙ, 
минтақавий пахта терминали биноси) 
бўлиб ўтади.

E-mail: sher.turaev@gmail.coм.
Аризалар Паст Дарғом тумани Чар-

хин қўрғони, "Балхиён" МФЙ, мин-
тақавий пахта терминали биносида 
қабул қилинади.

Талабгорлардан аризалар газетада 
 эълон  чоп этилгач, расмий иш кунлари 
соат 10:00 дан 16:00 гача юқорида кўр-
сатиб ўтилган манзилда қабул қилинади 
(12:00 дан 14:00 гача тушлик вақти). Ари-
заларни қабул қилишнинг охирги муддати: 
2022 йил 16 апрель куни соат 16:00.

Юқоридаги мулк 2022 йил 18 апрел-
даги аукцион савдосида сотилмаган тақ-
дирда, унинг такрорий аукцион савдоси 
2022 йил 3 май куни соат 10:00 да бўлиб 
ўтишини олдиндан маълум қиламиз. Так-
рорий савдолар учун аризаларни қабул 

қилишнинг охирги муддати: 2022 йил 2 
май куни соат 16:00.

Аукцион савдоларида иштирок этиш 
учун ариза, закалат келишуви, закалат пули 
тўланганлик тўғрисидаги ҳужжат нусхаси, 
юридик шахсларнинг гувоҳномаси ва таъсис 
ҳужжатлари нусхаси, жисмоний шахслар 
паспорт нусхаси, вакил иштирок этганда, 
ишончнома тақдим этилади. Савдо ғолиби 
деб топилган шахсга 10 иш куни ичида со-
тувчи билан олди-сотди шартномаси тузиш 
мажбурияти юклатилади. Мулк учун тўлов-
ни амалга ошириш шакли ва муддатлари 
сотувчи томонидан олди-сотди шартномаси 
тузиш вақтида белгиланади.

Аукцион савдоларида қатнашиш учун 
талабгорлар савдо ташкилотчиси билан 
тузиладиган закалат келишувига асосан, 
мулк бошланғич баҳосининг 15 фоизидан 
кам бўлмаган миқдордаги закалат пули 
ва “Риэлторлик хизматларининг миллий 
стандарти (2-сон РХМС)” га асосан талаб-
горларга кўчмас мулк бозорида ахборот 
ва маслаҳат хизмати кўрсатилади ҳамда 
энг кам иш хақининг уч баробари миқ-
доридаги маблағлар савдо кунига қадар 
“UNIVERSAL GIGANT GROUP” МЧЖнинг 
“Ипотекабанк” АТИБнинг Жиззах вилоят 
филиалидаги ҳисоб рақамига тўлаб бе-
рилади. Телефон: +998722262252. 

Аукцион савдоси натижаларига кўра 
ғолиб чиққан иштирокчига 20 кун ичида 
сотувчи  билан  олди-сотди шартномасини 
расмийлаштириш мажбурияти юклатилади.

Хизматлар лицензияланган.

ДАЪВОЛАР БЎЛСА…
Пайариқ туманида хусусий амалиёт билан шуғулланувчи но-

тариус Муҳаммадиев Фарҳод Жўрақулович нотариал идорасида 
марҳум Жуманов Фарход Толиббоевичга (2021 йил 18 сентябрда 
вафот этган) тегишли мол-мулк учун мерос иши  очилган. Шу муно-
сабат билан меросхўрларнинг Муҳаммадиев Фарҳод Жўрақулович 
нотариал идорасига мурожаат этишларини сўраймиз.

Манзил: Пайариқ тумани Челак шаҳарчаси, Истиқлол кў-
часи, 76уй.

* * *
БЕКОР ҚИЛИНАДИ

Пахтачи туманидаги 36-умумий ўрта таълим мактабидан 2010 
йилда Эргашова Мафтуна Комилжоновна номига берилган № 
4251990 рақамли умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Самарқанд шаҳридаги 49-умумий ўрта таълим мактабидан 2013 

йилда Муродова Мехрибон Хуршедовна номига берилган U № 
5877979 рақамли умумий ўрта таълим тўғрисидаги шаҳодатнома 
йўқолганлиги сабабли бекор қилинади.

“UNIVERSAL GIGANT GROUP”
масъулияти чекланган жамияти бошланғич баҳоси

босқичмабосқич ошиб бориш тартибида ўтказиладиган
очиқ аукцион савдоларига таклиф этади

ҲУЖЖАТЛАР ЙЎҚОЛГАН!
“SAMARQANDPARRANDA” масъулияти чекланган жа-

мияти акциядорлик жамият шаклидаги “SAMARQAND
PARRANDA” қўшма корхонасининг қимматли қоғозлар 
чиқарилишлари бўйича қуйидаги ҳужжатларининг асл 
нусхалари йўқолганлигини маълум қилади:

- 2003 йил 12 майдаги Н0002-рақамли (Р0573-3) акциялар 
чиқарилиши тўғрисидаги қарори (эмиссия рисоласи) асл нусхаси;

- 2005 йил 11 декабрдаги 15-07/129-сонли аввал рўйхатдан 
ўтказилган акциялар чиқарилишларига киритилган ўзгартириш-
лар матни;

- 2015 йил 21 августдаги 15-07/149-сонли аввал рўйхатдан 
ўтказилган акциялар чиқарилишларига киритилган ўзгартириш-
лар матни.

ЖАМИЯТ БОШҚАРУВИ.

“Трастбанк” хусусий акциядорлик тижорат 
банки “Банк – мижоз учун” тамойилига амал 
қилган молия муассасаларидан бири сифатида 
аҳолига самарали хизмат кўрсатиб келмоқда.

Бугунги кун талабига мос фаолият юритишни асосий 
дастуриламал қилган банк ўтган йиллар давомида мижоз-
лар ва ҳамкорларнинг ишончини қозонди. Молия муассаса-
си замонавий банк технологиялари, самарали менежмент 
тизими, хизмат кўрсатишнинг юқори сифат даражасига 
асосланган барқарор бизнес фаолиятини йўлга қўйди. Бу 
эса мижозларга кўрсатилаётган хизматлар сифати ошиши-
ни таъминламоқда.

Филиалда банк операцияларини амалга ошириш учун 
юридик ва жисмоний шахсларга барча имкониятлар яра-
тилган. Жумладан, мижозлар миллий ва хорижий валютада 
ҳисобварақ очиши, ҳисоб-китоб ва касса хизматларидан фой-
даланиши, кредит ва лизинг орқали фаолиятини  ривожлан-
тириши, “Internet-banking” тизимидан фойдаланиши мумкин.

Банк бугунги кунда 3 мингга яқин мижозга эга. Улар 
орасида давлат корхоналари билан бир қаторда кичик ва 

хусусий тадбиркорлик субъектлари ҳам кўпчиликни ташкил 
этади. Филиал таркибида 12 та банк хизматлари маркази  
мавжуд бўлиб, Ўзбекистон Республикаси Марказий банки 
томонидан берилган лицензияда кўзда тутилган банк хиз-
матларини  кўрсатиб келмоқда.

2020 йилдан бугунга қадар банкнинг Самарқанд филиа-
ли томонидан жисмоний шахсларга жами 89 667 миллион 
сўм кредит ажратилган бўлиб, истеъмол кредити 5 103,41 
миллион сўм, микроқарз 65 921 миллион сўм, автокредит-
лар 18 642,59 миллион сўмни ташкил этди.

“Трастбанк” хусусий акциядорлик банки томонидан 
юридик шахслар ходимларига имтиёзли, яъни йиллик 21 
фоиз устама тўлаш шарти билан микроқарз, автокредитлар 
ажратиш йўлга қўйилди. Бундан ташқари, банк мижозла-
рига биржа орқали хизмат кўрсатаётган брокерларга ҳам 
имтиёзли кредитлар ажратиш белгиланди.   

МИЖОЗГА СИФАТЛИ БАНК ХИЗМАТЛАРИНИ
КЎРСАТИШ АСОСИЙ МЕЗОНДИР
Кейинги йилларда юртимизда амалга оширилаётган 

иқтисодий ислоҳотлар натижасида тадбиркорлик субъ-
ектлари вакилларига қатор имтиёз ва имкониятлар яра-
тилмоқда. “Трастбанк” хусусий акциядорлик банкининг 
Самарқанд филиали вилоятни ижтимоий-иқтисодий ривож-
лантириш, фаол тадбиркорлик, инновацион ғоялар ва 
бунёдкорлик салоҳиятини қўллаб-қувватлаш орқали аҳо-
лига муносиб ҳаёт шароитларини яратмоқда. Бунда банк 
кредитларидан унумли фойдаланган ҳолда ишбилармонлик 
муҳитини яхшилаш,  шунингдек, янги иш ўринлари яратиш 
юзасидан кенг кўламли ишлар амалга оширилмоқда. 

Банкнинг Самарқанд филиали ўз мижозларига 
замонавий банк технологиялари, самарали тавак-
калчилик менежменти тизими, хизмат кўрсатиш-
нинг юқори сифат даражасига асосланган барқарор 
бизнес фаолиятини йўлга қўйиш асосида хизмат 
кўрсатиш сифатини оширди. Бунда Ўзбекистон Рес-
публикасининг “Хусусий банк ва молия инсти-
тутлари ҳамда улар фаолиятининг кафолатлари 
тўғрисида”ги Қонуни ҳуқуқий асос бўлиб хизмат 
қилмоқда. 

Филиал замонавий ахборот технологиялари 
воситасида банк хизматлари сифатини янада 
ошириш ҳамда уларнинг турини кўпайтиришга 
алоҳида эътибор қаратмоқда. Хусусан, бугунги 
кунда молия муассасасининг “Internet-banking”, 
“SMS-banking” ва “Bank mijoz” каби масофавий 
банк хизматларидан мижозлар фойдаланиб 

келмоқда. Бинобарин, “Internet-banking” хизмати мижозга 
ўзининг банкдаги маблағини дунёнинг исталган жойидан 
интернет тармоғи орқали бошқариш имконини беради. 
“SMS-banking” тизимидан фойдаланувчилар эса ўз ҳисоб-
варақлари ҳолати тўғрисида уяли телефонлари орқали дои-
мий маълумотга эга бўладилар.

Ҳозирги кунда банкнинг Самарқанд филиали томони-
дан жисмоний шахслар учун қулай шартлар асосида ва 
тезкорлик билан автокредит, микроқарз, истеъмол креди-
ти ва банк пластик картасига эга бўлган мижозлар учун 
овердрафт кредит турлари ажратиш йўлга қўйилган. Шу-
нингдек, иш ҳақи доирасидаги “Трастбанк” картасига эга 
бўлган мижозлар дунёнинг исталган жойида “Онлайн мик-
роқарз”дан фойдаланишлари мумкин. Мазкур микроқарзни 
расмийлаштириш учун мижоз ўз уяли алоқа воситасига 
“TrustPay” иловасини юклаб олиши ҳамда иловадаги 
“Кредитлар” бўлимидан “Онлайн микроқарзлар” ойнасига 
кириб, керакли бўлган миқдорда кредит расмийлаштириши 
мумкин. Банк сўровни тезкорлик билан қабул қилади ҳамда 
энг зарур пайтларда ўз мижозларини қўллаб-қувватлайди.

Банк мижозлари маблағларини сақлаш ва уларни 
кўпайтиришда ҳам турли омонатларни жорий қилган бўлиб, 
миллий ва чет эл валютасида омонатлар қабул қилиниши 
йўлга қўйилган. Банкнинг миллий валютадаги муддатли 
омонатларига -“Имкон-3” - йиллик 14 фоиз, “Имкон-6” - 
йиллик 15 фоиз,  “Имкон-12” - йиллик 16 фоиз, “Фаровон” 
- йиллик 18 фоиз, “Наврўз” - йиллик 19 фоиздан маблағ 
тўланади. Мобиль илова орқали “Онлайн келажак” (йиллик 
16 фоиз), “Онлайн Фаровон” (йиллик 18 фоиз) омонатлари-
дан фойдаланганда фоизлар кўпроқ бўлади.  

Шунингдек, “Трастбанк”дан пул жўнатиш юқори 
ҳимоя даражасида, дунёнинг исталган нуқтасига бир 
неча дақиқаларда ва нақд пулда, фақатгина кўрсатилган 
шахсга берилиши кафолатланган ҳолда амалга оширила-

ди. Банкнинг Самарқанд филиали мижозлари бугунги 
кунда "Contact”, “Money Gram”,  “Western Union”, 

“Zolotaya korona”, “Unistream” каби халқаро 
пул ўтказмаларидан фойдаланмоқда. Бундан 
ташқари, банк картасига эга мижозлар учун 
"Contact” va “ Unistream” тизими орқали 

онлайн халқаро пул ўтказмаларини қабул 
қилиб олиш имкониятлари яратилган.

Уйда туриб пулларни бошқариш энг 
қулай усуллардан биридир. Шу са-

бабли “Трастбанк” жамоаси мижозларга 
янада қулайлик яратиш мақсадида банк расмий 
веб-сайти орқали (www.trustbank.uz)  UZCARD, 

MASTERCARD ва HUMO карталарига онлайн ариза қабул қи-
либ, мижознинг уйига етказиб бериш тизимини йўлга қўйди. 

Дарвоқе, кўрсатилаётган банк хизматлари ҳақида маъ-
лумот олишни истаган тадбиркорлик субъектлари ва фуқа-
ролар филиалнинг +99855-701-08-00 телефон рақамига ва 
+99855-701-69-62 рақамли “Ишонч телефони”га мурожаат 
қилишлари мумкин. 

МУҲИМ ЙЎНАЛИШЛАРДАГИ САЛМОҚЛИ 
НАТИЖАЛАР
Мамлакатимиз молия-банк тизимида олиб борилаётган 

ислоҳотлар туфайли тижорат банклари аҳоли, айниқса, 
ишбилармонларнинг яқин ҳамкори ва кўмакчисига айла-
ниб улгурди. Уларнинг маблағларидан самарали фой-
даланиб, тадбиркорлик фаолиятини йўлга қўйган ҳамда 
бозорларимиз тўкинлиги, ҳудудларимиз экспорт салоҳи-
ятини юксалтиришга муносиб ҳисса қўшаётган изланув-
чан, ташаббус кор юртдошларимизнинг муваффақиятла-
рини кўриб, бунга яна бир бор амин бўламиз. Албатта, 
ана шу ютуқларнинг барчаси аҳолининг банкларга бўлган 
ишончи тобора мус таҳкамланиб бораётганидан далолат 
беради.

Филиал ходимлари аҳоли ўртасида тадбиркорлик фао-
лиятини амалга ошириш учун ажратилаётган кредитлар, 
уларнинг турлари ва шартлари, кредит ҳужжатларини 
расмийлаштириш жараёнлари тўғрисида тарғибот ишлари 
олиб бормоқда. Тадбиркорлик фаолиятини амалга ошириш 
истагини  билдирган фуқароларга намунавий лойиҳалар 
таклиф этилиб, уларга кредит ҳужжатларини расмийлашти-
риш юзасидан зарур тавсиялар берилмоқда.

“Трастбанк” хусусий акциядорлик банки Самарқанд 
филиали аҳоли турмуш шароитини яхшилаш, истиқболли 
лойиҳаларни рўёбга чиқариш, мижозлар талабини қонди-
риш, тадбиркорлик фаолиятини ривожлантириш йўлида 
барча имкониятларни ишга солишга тайёр. Шу сабабли 
банк изланувчан ва интилувчан тадбиркорларни доимо 
қўллаб-қувватлайди.

“Трастбанк” хусусий акциядорлик банки 
ахборот хизмати.

Хизматлар лицензияланган.

“ТРАСТБАНК” – 
ИШОНЧ БИЛАН ЮЗМА-ЮЗ



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
22 001 nusxada chop etildi. Buyurtma 194. Hajmi 2 bosma taboq, bichimi A-2

4 “ADABIYOT – KO‘NGIL ISHI” 2022-yil 24-mart, payshanba, 
34 (23.601)-son

25 МАРТ
Аҳмад ШОЙМУРОДОВ – (1936-2020) Самар-

қандда туғилган. Ҳайкалтарош. Ўзбекистонда хизмат 
кўрсатган санъат арбоби.

28 МАРТ
Саидмаҳсуд РАЗЗОҚОВ – 1949 йилда Жомбой тума-
нида туғилган. Техника фанлари доктори.

ШУ ОЙДА ТАВАЛЛУД 
ТОПГАНЛАР

- Сиз бугунги ўзбек ҳикоячилик 
жанри ривожланишини нималарда 
кўрасиз? 

- Ҳамма замонда ҳам асли оғиркарвон 
наср ўз ўқувчиси онг-тафаккури, дунёқа-
раш-шуури қамровидан анча олдинроқда 
бўлган. Илло Инсоннинг ўн саккиз минг 
оламдан кўра улканроқ, Коинотнинг ақл 
бовар этмас қонуниятларидан ҳам мурак-
каброқ қалб кечинмалари, тилсим-мўъжи-
заларини бор бўй-басти билан наср очиб 
беради. Шу маънода наср бугунги воқелик-
нинг, табиийки, ўтмишнинг ва айни пайтда 
яқин-узоқ келажакнинг ўзига хос кўзгуси 
ҳамдир. 

Томчида қуёш акс этади. Баъзан ҳаётий 
воқеа-ҳодисалар ихчам ифода этилса-да, 
мутолаа асносида қалбингизни фавқулодда 
ларзага солган ажойиб эпик асар асл сўз 
санъатининг чўққисига айланади. Инчунун, 
яхши ҳикоянинг ўзи улкан бир романдир... 

Назарияга ўтиб кетишимнинг сабабига 
келсак, саволингиздаги некбинликка унча-
лик қўшилолмадим. Ҳар қалай, балки за-
мондан орқада қолгандирман, сиз алоҳида 
қайд этган “ривожланиш”ни кенг маънода 
унчалик илғамайроқ турибман. Эҳтимол, 
ишлаб чиқариш нуқтаи назаридан қарасак, 
миқдор ўсиши жиҳатидан ривожланишга юз 
тутгандирмиз, аммо сифат борасидаги бу 
эътироф анчайин баҳсли, назаримда. 

Бу каминанинг хусусий мулоҳазаси, 
албатта. Ҳар қалай, деярли ўттиз йилдан 
бери касб тақозосига кўра, бундан ташқа-
ри, турли катта-кичик танловлару семинар-
ларда жуда кўплаб, лофи билан айтганда, 
вагон-вагон “ҳикоя” аталмиш машқларни 
ўқишга тўғри келди. Шулардан хулоса 
чиқарадиган бўлсам, фикримча, кейинги 
давр ҳикоячилигида воқеабандлик, ба-
ёнчилик ва... саводсизлик анчайин “ярқ” 
этиб кўзга ташланиб қолгандай. Бу мулоҳа-
за нафақат компьютерда терилиб, оппоқ 
қоғозларда чиройли қилиб чиқарилган 
машқларга, фалон ададларда чоп этилган 
катта-кичик айрим китобларга ҳам тааллуқ-
ли. Бугун Абдулла Қаҳҳор сингари шапа-
лоқдек ҳикояни машинкада (!) ўн марталаб 
қайта кўчирадиган ижодкорни кундузи 
чироқ ёқиб ҳам тополмайсиз.    

Шубҳасиз, муаллифини, адабиётимиз-
ни табриклашга арзигулик, қайта-қайта 
ўқиладиган, уқиладиган ажойиб ҳикоялар 
ёзиляпти, чоп этиляпти. Аммо таассуфки, 
бундай асарлар саноқли.      

– Aбдуқаюм Йўлдош ижоди 
кўпроқ нималардан озиқланган? 
Яъники, халқ ижодиданми ёки 
Шарқ ва Ғарб адабиётиданми?

– Бобомиз бахши ўтган, Қўшработда та-
ниқли Йўлдош бахши. Табиийки, уйимизда 
бахшичиликка, ижодга алоҳида эҳтиром би-
лан қараларди. Китобларга муносабат ҳам 
шунга яраша. Буни қаранг, қишлоғимизда 
учта кутубхона бўларди. Ва яна алоҳида 
китоб дўкони. Болалигимдан шу учала ку-
тубхонага аъзо бўлдим, янги китоб келибди 
деб эшитсак, дўконга чопқиллаб қолардик. 

Хуллас, “Гўрўғли”, “Алпомиш”, “Кунтуғ-
миш”лар қатори ўзбек ва жаҳон адабиёти-
нинг дурдона асарларини ўқий бошладим. 
Бу бир янги дунё эди... Менимча, болалик 
ва ўсмирлик давридаги энг катта бахт – гў-
зал асар саҳифаларини ўзингдан қизғаниб, 
қайта-қайта ўқиш бўлса керак... Воқеалар-
ни биласан, асар қандай бошланишини, 
қандай тугашини биласан, аммо ақлингдан 
баланд, тушунчангдан устун нимадир ба-
рибир сеҳрли саҳифалар сари сени тор-
таверади. Бу туйғу кўзларингдан уйқуни 
олади, кўнглингдан ҳаловатни. Ўқиб туриб 

йиғлайсан, йиғлаб туриб куласан... Одамга 
бундан ортиқ нима керак... Шундай илоҳий 
туйғуларни бахшида этган Адабиётга ихлос 
ила таъзим қилмай бўладими?! 

Ишқилиб, мутолаа асносида беихтиёр 
Шарқ ва Ғарб адабиётини муқояса қилиш, 
уларнинг дилга яқин жиҳатларини олишга 
уринишлар бўлди. Ҳар нечук, туман газе-
тасида эълон қилинган дастлабки машқла-
римдан бири грек тангрилари ҳақида бўлса, 
иккинчисининг қаҳрамони ўсмир оқин 
(бахши) эди.  

– Aсарларингизда ўзбекнинг қиё
фаси ва характери қирраларини 
яратишда ўзига хос услубга эга 
ижодкорсиз. Яратган характер
ларингиз адабиётда учрамаган 
ҳолат, ўзбекнинг ўзига хос харак
терини тасвирлашдаги мулоҳаза
ларингиз...

– У-бу нарса ёзиб юрган одам учун 
азалдан ҳаётнинг ўзи туганмас сюжетлар 
булоғи бўлса керак. Кўчага чиқинг, одам-
ларни кузатинг, қишлоққа боринг, яна 
кузатинг,  воқеаларни муқояса қилинг, 
хулосаларга келинг ва шаксиз, қалбингиз-
ни ҳаяжонга соладиган, қўлингизга қалам 
тутқазадиган, ёзмасангиз тинчингиз йўқо-
ладиган воқеа-ҳодиса ёинки характерга дуч 
келасиз. Горькийнинг қаламкашлар ҳақида 
бир гапи бор. Бу касб, бу ҳунар жонимга 
ҳам тегиб кетди, чунки қаёққа борсам, 
одамларни кузатаман, ҳатто майхонада ҳам 
тинч ўтиролмайман, мижозларни кузатишга 
мажбурман, дейди у. Бу ижодкорларнинг 
қисмати. Баъзан юрган йўлингизда, мутлақо 
кутилмаганда, оний сонияда онг-шуурин-
гизга, қалбингизга чақмоқдай “ярқ” этиб 
урилган нарса пайдо бўлади. Муҳими, шу 
оний сонияни тутиб қолиш. Қолгани кейин 
бўлаверади. Яна бир ҳолат. Аксар ҳолларда 
биз беихтиёр кузатиб юрган одамнинг асли-
да кимлиги, қанақалиги айнан оний сония-
да маълум бўлади. Хиёнат ҳам, сотқинлик 
ҳам оний сонияда ўзини намоён қилади. 
Жасурлик ҳам оний сонияда пайдо бўлади. 
Шу лаҳзани илғаб олсак бўлди, атрофимиз 
тўла қаҳрамонларимиз. Зеро, ҳатто тушин-
гизда кирмаган воқеаларни реал ҳаётда 
кузатасиз, уларда иштирок этасиз. Албатта, 
асарда тўқима образлар, воқеа-ҳодисалар 
бўлади, аммо унинг асоси барибир ҳаётнинг 
ўзи бўлиб қолаверади. Энг қизиқ томони, 
ҳаттоки, воқеалари олис фазо пучмоқла-
рида кечадиган фантастик асарларнинг 
асосида ҳам ўзимизнинг заминдаги ҳаёт 
ётади, илло адабиёт бу аввало, инсоншу-
носликдир. 

Услуб хусусида ортиқча билағонлик қилиб 
ўтирмай. Фақат камтарин уринишларимдан 
келиб чиқадиган бўлсам, айтишим мумкин-
ки, ўзимни ҳаяжонга солган воқеани тезроқ 
қоғозга тушириб қўймасам бўлмайди. Шун-
дай, кўнгил буюрганидай ёзавераман.  

– “Пуанкаре” ҳикоясини ўқиган 
ўқувчи кўз ўнгида кенг ва катта 
тафаккур эгаси бўлган нафақат 
математик, балки файласуфона 
муаллиф гавдаланади. Буларни 
ёзишда қандай ижодий тайёр
гарлик кўргансиз? Ёки романга 
айлантиришни ният қилганми
сиз? Назаримизда асардаги кенг 
тасаввур ҳикоя оҳангига сиғма
гандек кўринади.

– Инсон нима учун дунёга келади? 
Фақат еб-ичиш, яхши кийиниш, тўкин-со-

чин яшаш, бир сўз билан айтганда, кун 
кўриш учунгинами? Унда инсонга илоҳий 
қалб, шуур, тафаккур нега ато этилган? 
Инсон қачон ўзини яратади, қачон ўзлигини 
англайди? Қачон “нафси кофир фитнаси-
дин” (Алишер Навоий таъбири) қутулади?.. 

Бундай адоқсиз саволлар ҳар биримизни 
безовта қилиши, ўйлантириши турган гап. 
Ҳикояга ёзилган сўнгсўзда қайд этилга-
нидек, нафсиламрига, ана шу саволларга 
жавоб излашнинг изтиробли жараёнида 
қоғозга тушди “Пуанкаре”.

Зеро, ҳар ким ўз қисматига ўзи хўжа йин, 
танлаш ихтиёри ҳар кимнинг ўзида. Шу 
боис Ҳаёт-Пуанкаре айтади: “Бу дунёда ҳар 
биримиз ҳам қайсидир маънода Перельман-
миз. Ҳаммамизнинг қалбимизда кашф этиш, 
яратиш интилиши ётади. Бироқ мўъжиза 
осмондан тушмайди, бир оний лаҳзада каш-
фиёт ҳам яратиб қўя олмаймиз. Ҳар қандай 
ўта оддий бўлиб кўринган янгилик зами-
рида оғир меҳнат, билим, ҳаракат, ирода, 
сабр ва мақсад йўлида ҳаётни тикиш ётади. 
Бошқа ҳамма баҳоналар бекорчи гапдан 
ўзга нарса эмас. Сен Инсонсан. Коинот 
Сарварисан! Сенга Буюк Онг ато этилган. 
Сенга Буюк Қалб ато этилган. Сенга бемисл 
салоҳият ато этилган. Фойдалан улардан. 
Ўткинчи ҳой-ҳавасларга бир лаҳзага чалғи-
дингми, унинг ортидан сени янада чалғи-
тадиган иккинчи лаҳза етиб келади. Кейин 
учинчиси. Кейин тўртинчиси. Ва шу билан 
ҳаммаси барҳам топади...” 

Албатта, ҳикояда математика айтилмоқ-
чи бўлган фикрга, аламли мулоҳазаларга 
бир восита, холос. Қаҳрамон математик 
олим эмас, ёзувчи, рассом, журналист... бў-
лиши ҳам мумкин эди. Эҳтимол, институтда 
беш йил математика ўқиганим учундир, шу 
соҳа вакилини қаҳрамон қилиб олдим. 

Биласиз, ҳар бир одам дунёга бирон 
иқтидор билан келади. Гап ана шу са-
лоҳиятни тўлақонли рўёбга чиқаришда. 
Аммо моддийлик, нафс устувор жамиятда, 
муҳитда бундай қобилият эгаларининг кўк-
ка парвоз этишлари мушкул кечади, зеро, 
уларнинг оёғидан пастга тортиб турувчи 
омиллар, сабаб-баҳоналар ва ҳаттоки, оло-
мон қудратлироқ бўлади.

– Соҳангиз бошқа, яъни инженер
лик. Аммо сизни адабиёт йўлида 
тутиб қолган нарса нимада?

– Адабиёт – кўнгил иши, кўнгил эҳтиё-
жи. Ҳеч ким бировни ёз деб мажбурламай-
ди. Айтиб ўтганимдек, мактаб йиллари у-бу 
машқлар қоралаганман, уларнинг айримла-
ри туман-вилоят нашрларида чиққан ҳам. 
Биринчи қиссам эса 10-синфда ўқиб юрга-
нимда “Гулхан” журналида эълон қилинган. 
Ўзим мактабда аниқ фанларни яхши кўрар-
дим. Кимёни ва айниқса, математикани. 
Шунинг учун бўлса керак, бир йил туман 
газетасида ишлагач, политехника институ-
тига ўқишга кирдим. Институтда кўпроқ рус 
тилида адабиётларни ўқиш имкони туғилди. 
Ёзганларимни эса ташлаб қўявердим. 

Ниҳоят 1988 йили ёш ижодкорларнинг 
Дўрмон семинарида қатнашдим. У пайтлари 
заводда ишлардим. Очиғи, машқлар қизғин 
муҳокама қилинган семинарда кўплаб 
истеъдодли ёшларни учратдим. Афсуски, 
кейинчалик уларнинг аксарияти адабиётни 
ташлаб кетди. Сабаби тирикчилик бўлса 
керак-да, яна билмадим... 

Тўқсонинчи йиллари каминанинг 
Москвада ҳикояси чоп этилган, биринчи 
китоби чиққан қаламкаш сифатида жур-
налга таклиф қилиб қолишди. Оғир йиллар 
эди. Дўконлар бўм-бўш... Тил билишим қўл 
келиб, таржима билан шуғуллана бошла-
дим. Шу...

– Ижодингизни фантастика жан

ридан бошлагансизку. Кейинча
лик шафқатсиз реализмга ўтиб 
кетишингизга нима сабаб бўлган?

- Фантастика ажойиб жанр-да. Хаёлот-
нинг чексиз парвози. Ўқиб ҳам, ёзиб ҳам 
роҳатланади киши.  

Аниқ фанларга қизиқишим сабаблими, 
ёшлигимдан илмий фантастик асарларни 
кўпроқ ўқирдим. Айтайлик, “Жаҳонгир”, 
“Одам амфибия”, “Профессор Доуэлнинг 
боши”, “Кўринмас одам” ва ҳоказо. Ке-
йинроқ анча-мунча фантастик асарларни 
ўзбекчага ўгирдим ҳам. Фантастик асарла-
римдан иборат иккита китобим чиқди.    

Биз адабиётга кириб келган даврлар 
фантастикага қизиқиш кучли эди-да. Ёзув-
чилар уюшмасида алоҳида тўгарак ҳам бор 
эди, шунга қатнаб турардим. 

Айниқса, илмий фантастикани яхши 
кўраман. Жаҳон тарихида кўплаб олимлар-
нинг буюк кашфиётларига айнан фантастик 
асарларда қаламга олинган илмий-техник 
янгиликлар сабаб бўлганлигини ҳам унут-
майлик. 

Яна бир мисол. Хитой кейинги ўн беш 
йилда таълим тизимига айнан фантастик 
асарларни кўпроқ ўқитиш тажрибасини 
киритди. Бу қандай кўламдор самараларга 
олиб келганлигини ҳаммамиз кўриб-билиб 
турибмиз. 

Ўзимга келсак, ўтган асрнинг тўқсо-
нинчи йилларида ҳаёт шу қадар мўл-кўл 
ажойиб-ғаройиб, мантиқли-мантиқсиз, ақл 
бовар қилмас, ҳатто фантаст ёзувчиларнинг 
хаёлига келмаган воқеликларни қалашти-
риб ташладики, уларни реалистик усулда 
тасвирлашдан бошқа йўл қолмади. 

 Бугунги кунда қайси ижодкор
ларнинг асарларини ўқиб турасиз 
ва эътироф этасиз? Қайси ижод
корларнинг қайси асарларининг 
қайси жиҳатлари бугунги кунда 
ўзбек адабиётида ўзининг ўрнига 
эга?

- Ўзимдан келиб чиқиб айтаман. Ўзимга 
маъқул ижодкорларни айтаман, албатта. 
Бугун мен қайта-қайта ўқийдиган ёзув-
чиларимиз камчилик. Кўпроқ Aбдулла 
Қаҳҳорнинг мухлисиман. Жаҳон адабиётини 
ўқишга ҳаракат қиламан. Столимда ҳами-
ша Достоевский асарлари туради. Бугунги 
адабиётимизга келсак, шубҳасиз, Эркин 
Aъзамнинг қайта-қайта ўқиладиган, ҳар 
сафар одамни ҳайратга соладиган асарлари 
бисёр. Бу қадар сўзга эътибор, бу қадар ўз-
гача услуб... Эркин акадан ташқари Исажон 
Султоннинг кўп асарларини қайта-қайта 
ўқийман, унинг тили софлигига, бойлигига, 
айниқса, табиат тасвирларида беназирлиги-
га ҳавас қиламан. Бу ҳақда кичикроқ мақо-
ла ҳам ёзгандим. Ниҳоят Назар Эшонқул 
асарлари бот-бот ўқиладиган улуғ ёзув-
чиларимиздан бири. Замонамизда шундай 
ёзувчилар борлиги бизнинг бахтимиз. Биз 
улар билан фахрланишимиз, асарларининг 
қадрига етишимиз керак, деб ўйлайман. 

 Сизнингча, қайси соҳалар бугун 
эътибордан четда қоляпти?

- Биргина мисол билан чеклансам. Наза-
римда, саноатга айлантирилган кино санъати 
соҳаси буткул ўз ҳолига ташлаб қўйилгандек. 
Хусусий телеканалларда шунақанги фильм-
лар, сериаллар намойиш этиляптики, беш-ўн 
дақиқа томоша қилсангиз бас, ёқа ушлаб қо-
ласиз, “дод” деб юборасиз. Бунақанги расво, 
миллатни ерга урадиган, кўп сонли томоша-
бинлар маънавиятини балчиққа чаплаётган 
“асар”ларни кимлар суратга оляпти ва нима 
учун, буларни кимлар эфирга олиб чиқяпти 
ва не мақсадда? Нима, бу каналларда бадиий 
кенгашлар, муҳаррирлар йўқми? Ахир бундай 
фаҳш, разолат ва хиёнатни тарғиб этувчи 
фильмлар, сериаллар миллат маънавияти 
учун аста-секин портловчи минага айланмай-
дими?!

Ўтган асрнинг охирларида мамлакати-
мизни “сариқ матбуот” босиб кетди. Энди 
унинг ўрнини “сариқ телевидение каналла-
ри” эгаллади чоғи. 

 Aсарларингизни ёзаётганда, 
сюжетни танлашда асосан нима
ларга эътибор берасиз?

- Эски бир гап бор, сиз сюжетни танла-
майсиз, сюжет сизни танлайди деган. Ўзим-
нинг камтарин тажрибамдан келиб чиқиб 
айтсам, воқеа ҳаяжонлантирсагина столга 
ўтираман. Қаҳрамонларингизни кўриб 
турсангиз, ёзиш анчайин ўнғайроқ кечади. 
Ўйлайманки, ўзингизни таъсирлантирган 
сюжет қоғозга ҳам таъсирли бўлиб тушади.

 Самимий суҳбатингиз учун раҳмат.

Дўстбек СУЛАЙМОНОВ 
суҳбатлашди.

Aбдуқаюм Йўлдош 1962 йил 28 февралда Қўшработ туманида туғилган. 
1990 йилдан бошлаб “Сирли олам”, “Қалб кўзи”, “Ёшлик”, “Ҳуррият”, “Моҳи

ят”, “ХХI аср” сингари газетажурналларда ишлаб келмоқда. Айни пайтда 
“Адолат” газетасида бош муҳаррир ўринбосари, Ўзбекистон Ёзувчилар 
уюшмаси аъзоси. 1999 йилда “Шуҳрат” медали билан тақдирланган. 2016 
йилда “Ўзбекистон Республикасида хизмат кўрсатган маданият ходими” 
унвони берилган.

“Қаро кўзим”, “Шайх урраис” (1990), “Сунбуланинг илк шанбаси” (1998), 
“Тимсоҳнинг кўз ёшлари” (2003), “Парвоз” (2004), “Бир тун ва бир умр” 
(2007), “Алвидо, гўзаллик” (2011), “Банкир” (2012), “Катта ўйин”(2013), 
“Пуанкаре” (2014), “Ҳали вақт бор...” (2016), “Дарё” (2017), “Осмон оғуши” 
(2018), “Қайдасан, мўъжиза...” (2019), “Ишқ афсунлари” (2019) каби китоб
лари нашр этилган.

“Ҳаётнинг ўзи 
шафқатсиз реализмга 
айланган йиллар бўлди...”
Таниқли ёзувчи Абдуқаюм Йўлдош билан суҳбат

1962 йилнинг 15 сен-
тябрь куни Пайариқ тумани 
Эшонхўжа қишлоғида муал-
лим Жаббор ака хонадони-
да ўғил фарзанд туғилди. 
Чақалоққа яхши ниятлар 
билан Олимжон деб исм 
қўйишди.

Олимжон қишлоғидаги 
45-ўрта мактабда (ҳозир-
ги 18-умумий ўрта таълим 
мактаби) аъло баҳоларга 
ўқиди. Болалигидан рус 
адибларининг асарларини 
севиб ўқиди, шеър ва поэ-
маларни ёд олди. Рус тили 
фанига бўлган қизиқиш уни 
Сирдарё педагогика инсти-
тутининг (ҳозирги Гулистон 
давлат университети) рус 
тили факультетига етакла-
ди. 

1984 йилда ўқишни би-
тириб, илк фаолиятини ўзи 
ўқиган мактабда бошлади. 
Мана, 38 йилдирки, 18-уму-
мий ўрта таълим мактабида 
ёшларга рус тили ва адаби-
ёти фанидан таълим бериб 
келмоқда. 

Устоз халқ оғзаки ижоди 
намуналарини, алла, ри-
воят, афсона, топишмоқ ва 
мақолларни ёддан билади. 

Олимжон Ҳамидов ўз 
фаолияти давомида ижод 

билан ҳам шуғулланиб кел-
моқда. Унинг биринчи мақо-
ласи 15 ёшида, мактабда 
ўқиб юрган кезлари ҳозирги 
“Пайариқ ҳаёти” газетасида 
чоп этилган. Шундан сўнг 
унинг ўнлаб мақолалари, 
шеър ва ҳикоялари “За-
рафшон”, “Пайариқ ҳаёти” 
газеталарида нашр этилди.

Халқ таълими аълочиси 
О.Ҳамидов умр йўлдоши, 
тарих фани ўқитувчиси 
Мавжуда Ҳамидова билан 
беш нафар фарзандни олий 
маълумотли қилиб тарби-
ялади. Улардан уч нафари 
ота изидан бориб, ўқитув-
чилик касбини танлаган. 

Устоз ўзи истиқомат 
қиладиган Истиқлол маҳал-
ласининг обод бўлишига 
ҳам ҳисса қўшиб келмоқда. 
Унинг 1,5 мингта китобга 
эга шахсий кутубхонаси 
маҳалла ёшлари учун очиқ. 

Биз яқинда 60 ёшлик 
тўйини нишонлайдиган 
жонкуяр ўқитувчи Олимжон 
Ҳамидовни ҳавас билан 
орзулари ушалган устоз, 
деб атаймиз. Таваллуд 
айёмингиз муборак бўлсин, 
педагогик фаолиятингизда 
омад ёр бўлсин, устоз! 

Искандар ТЕМИРОВ.

Маҳоратли режиссёр, 
Ўзбекистонда хизмат кўр-
сатган ёшлар мураббийи 
Мунаввара Абдуллаева 
саҳналаштирган спек-
таклни томошабинлар кат-
та  қизиқиш  билан кутиб 
олди. Фестиваль қўмитаси 
раиси  Ҳоқон Серҳан Са-
рикая ва Евроосиё театр-
лар уюшмаси лойиҳаси-
нинг координатори Гамзе 
хоним мазкур спектаклни 
“ўзига хос характерларга 
эга қаҳрамонлар иштиро-
кидаги комедия” сифатида 
эътироф этиб, актёрлар 

ижросини юқори баҳола-
ди. 

Театр жамоасига фести-
валь ташкилотчилари томо-
нидан эсдалик  совғалари  
топширилди.

27 март – Халқаро 
театр куни муносабати 
билан ўтказилаётган бу 
йилги фестивалда маҳал-
лий ва хорижий жамо-
алар томонидан Анқара  
театр лари саҳналарида 
43 та спектакль намойиш 
этилади.

Муҳаммадрасул 
МАМАДАМИН-ЗОДА.

ОРЗУЛАРИ 
УШАЛГАН УСТОЗ

САМАРªАНДЛИК 
АКТЁРЛАР АНªАРА 
ХАЛªАРО ТЕАТР 
ФЕСТИВАЛИДА

Ҳаётда шундай фидойи, 
жонкуяр устозлар бор
ки, улар ҳақида фақат 
самимий гаплар айт
гинг, босиб ўтган ҳаёт 
йўлини ёшларга намуна 
сифатида кўрсатгинг 
келади. Шундай устоз
лардан бири Олимжон 
Ҳамидовдир.

Айни кунларда вилоят мусиқали дра
ма теат ри ижодий гуруҳи Туркияда бўлиб 
ўтаёт ган 14  ETHOS Анқара халқаро театр 
фестивалида қатнашмоқда. Фестивалда 
самарқанд лик ижодкорлар таниқли турк 
драматурги Тунжар Жўжанўғли қаламига 
мансуб “Бўёқчи” комедиясини томошабин
ларга намойиш этди. 


